
 

 

ᐊᑦᑕᕐᓇᖅᑐᒦᑦᑕᐃᓕᒪᓂᖅ ᑲᒪᒋᔭᖃᑦᑎᐊᕐᓂᕐᓗ 
 

ᐃᖅᑲᓇᐃᔭᕐᓂᖅ ᐃᓄᑑᓗᓂ 
ᓇᐃᓈᖅᓯᒪᔪᖅ 
ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᒦᓐᓂᖅᓴᐅᖃᑦᑕᖅᑐᑦ ᐃᓄᑑᑦᓱᑎᒃ ᐃᖅᑲᓇᐃᔭᖅᓱᑎᒃ. ᐱᒻᒪᕆᐅᓂᖓᓄᑦ ᑐᙵᕕᖃᖅᑐᖅ 
ᓇᒦᓐᓂᖓᓂᑦ; ᖃᓄᐃᑦᑐᒥᑦ ᐃᖅᑲᓇᐃᔮᖃᕐᓂᕐᒥᑦ; ᐃᓄᓕᕆᓂᕐᒥᑦ; ᐱᔾᔪᑎᒋᓗᒋᓗ ᑐᐊᕕᕐᓇᖅᑑᑐᐃᓐᓇᕆᐊᓖᑦ, ᐱᕐᕈᓗᐊᕿᓃᑦ, 
ᐋᓐᓂᕐᓂᐅᔪᐃᓪᓘᓐᓃᑦ.   
 
ᐃᓄᑑᓗᑎᑦ ᐃᖅᑲᓇᐃᔭᕈᕕᑦ ᐋᓐᓂᕈᕕᓪᓗ, ᐃᑲᔪᖅᑕᐅᒍᒪᓗᑎᑦ ᖃᐃᖁᔨᒍᓐᓇᕋᔭᖏᑦᑐᑎᑦ. ᑕᐃᒪᐃᒻᒪᑦ ᐱᒻᒪᕆᐅᕗᖅ 
ᓇᓗᓇᐃᖅᓯᓂᕐᒥᑦ ᐅᓗᕆᐊᓇᖅᑐᓂᑦ, ᐊᑐᓕᖅᑎᑦᓯᓂᕐᒥᑦ ᐊᑐᐊᒐᕐᓂᑦ ᐊᑦᑕᕐᓇᖏᑦᑐᒦᑎᑦᓯᓂᕐᒥᑦ, ᒪᓕᓐᓂᕐᒥᓪᓗ ᑐᐊᕕᕐᓇᖅᑐᓄᑦ 
ᐊᑐᐊᒐᕐᓂᑦ. 
 
ᒪᓕᒐᖅ 
ᐃᖅᑲᓇᐃᔭᕐᕕᒻᒥᑦ ᖃᓄᐃᖏᑦᓯᐊᕐᓂᕐᒧᑦ ᐊᑦᑕᖅᓇᖅᑕᐃᓕᒪᓂᕐᒧᓗ ᒪᓕᒐᐃᑦ ᐃᓚᖓ 33. (1) ᐅᖃᖅᑐᖅ: 

ᑖᑦᓱᒪ ᐃᓚᖓ, “ᐃᖅᑲᓇᐃᔭᕐᓂᖅ ᐃᓄᑑᓗᓂ” ᑐᑭᖃᖅᑐᖅ ᐃᖅᑲᓇᐃᔭᕐᓂᕐᒥᑦ ᐃᖅᑲᓇᐃᔭᕐᕕᒻᒥᑦ ᐃᖅᑲᓇᐃᔭᖅᑎᑑᓗᓂ, 
ᖃᓄᐃᓐᓂᐅᔪᓂᑦ ᐃᑲᔪᖅᑎᑦᓴᖃᕐᓂᖅ ᐊᑐᐃᓐᓇᐅᑎᓐᓇᒍ ᐋᓐᓂᖅᑐᖃᕐᓂᖅᐸᑦ, ᖃᓂᒪᓂᕐᓗ ᑐᐊᕕᖅᓇᖅᑐᒥᓪᓘᓐᓃᑦ. 

 

ᑐᑭᓯᒋᐊᕈᑏᑦ ᖃᐅᔨᒪᔾᔪᑏᓪᓗ 
ᐊᑦᑕᕐᓇᖏᑦᑐᒥᑦ ᐃᖅᑲᓇᐃᔭᕐᓂᕐᒧᑦ ᐊᑐᖅᑕᐅᕙᑦᑐᑦ ᐃᖅᑲᓇᐃᔭᖅᑎᓄᑦ 
• ᖃᐅᔨᓴᕐᓂᕐᒥᑦ ᐃᖅᑲᓇᐃᔭᕐᕕᒻᒥᑦ ᐅᓗᕆᐊᓇᖅᑐᓂᑦ ᐊᑦᑕᕐᓇᖅᑐᒦᑦᑕᐃᓕᑎᑦᓯᓂᕐᒥᑦ ᐃᓄᑑᓗᓂ ᐃᖅᑲᓇᐃᔭᕐᓂᕐᒥᑦ. ᑖᓐᓇ 

ᐊᔪᕐᓇᓂᖅᓴᐅᒍᓐᓇᓂᐊᖅᑐᖅ ᐃᖅᑲᓇᐃᔭᕐᕕᒃ ᐃᓕᖅᑯᓯᖅᓱᖏᑉᐸᑦ.  
• ᐱᔭᕇᖅᓗᑎᑦ ᖃᐅᔨᓴᕐᓂᕐᒥᑦ ᖃᐅᔨᒪᔾᔪᑎᑦᓴᕐᓂᓪᓗ ᐃᓚᒋᔭᐅᓗᑎᒃ ᐋᖅᑭᑦᓯᒪᓂᐅᔪᓂᑦ, ᐱᖁᑎᓂᑦ, ᐅᐊᔭᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ, ᓴᐳᑎᓂᕐᒥᑦ, ᐃᑭᓐᓂᕐᒧᑦ ᓴᐳᔾᔨᓂᕐᒥᑦ, ᑐᐊᕕᖅᑕᖅᑐᓄᑦ ᐊᑐᖅᑕᐅᔾᔪᓯᓂᑦ, ᐃᑲᕐᕋᓂᓪᓗ 
ᐃᖅᑲᓇᐃᔭᖃᑦᑕᓂᕐᒥᑦ.  

• ᖃᓄᖅᑑᖃᑎᖃᕐᓂᕐᒥᑦ ᐊᖓᔪᖅᑳᓐᓂᑦ ᒥᑭᓪᓕᕚᓪᓕᑎᑦᓯᓂᕐᒥᑦ ᐊᑦᑕᕐᓇᕐᓂᕐᒥᑦ ᐃᖅᑲᓇᐃᔭᕐᓂᕐᒧᑦ ᐃᓄᑑᓗᓂ, 
ᓴᖅᑭᑎᑦᓯᓂᕐᒥᓪᓗ ᐅᐸᖃᑦᑕᓂᕐᒧᑦ ᐊᑐᖅᑕᐅᔾᔪᓯᓂᑦ ᐊᑦᑕᕐᓇᖅᑎᑦᓯᑕᐃᓕᒪᓂᕐᒨᖓᔪᒥᑦ.   

• ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᕐᕕᒻᒥᑦ ᐱᖁᑎᖃᑦᓯᐊᕋᓗᐊᕐᒪᖔᖅᐱᑦ, ᐱᓕᒻᒪᑦᓴᕐᓂᕐᒥᑦ, ᐃᓕᓐᓂᐊᕐᓂᕐᒥᓪᓗ.  
• ᓴᖅᑭᑎᑦᓯᓂᕐᒥᑦ ᑐᓴᐅᒪᔾᔪᑎᓂᑦ ᐊᑐᖅᑕᐅᖃᑦᑕᖅᑐᓂᑦ ᐊᖓᔪᖅᑳᓪᓗ ᓇᓗᓇᐃᖅᓯᓂᕐᒥᑦ ᓴᐳᔾᔭᐅᓂᕐᓄᑦ.   
• ᖃᐅᔨᒪᑦᓯᐊᕐᓂᕐᒥᑦ ᐆᒪᔪᕐᓂᑦ ᓯᓚᐅᓪᓗ ᖃᓄᐃᓐᓂᖏᓐᓂᑦ ᐃᖅᑲᓇᐃᔭᕐᓗᓂ ᐅᖓᓯᑦᑐᒥᑦ ᓄᓇᑐᐃᓐᓇᕐᒥᑦ ᐱᓕᕆᕝᕕᒻᒥᑦ. 

 
 
 

ᐊᖏᖅᓯᒪᓂᖃᖅᑐᖅ ᐊᑦᑕᕐᓇᖅᑕᐃᓕᒪᑎᑦᓯᓂᕐᒥᑦ. ᑐᑭᓯᒋᐊᒃᑲᓐᓂᕈᒪᒍᕕᑦ ᐃᖅᑲᓇᐃᔭᕐᕕᒻᒥᑦ ᖃᓄᐃᖏᓂᕐᒧᑦ ᐊᑦᑕᕐᓇᖅᑕᐃᓕᒪᓂᒧᓪᓗ, 
ᐅᖄᓚᒋᑦ ᐅᕙᑦᑎᓐᓄᑦ ᐊᑭᖃᖏᑦᑐᒃᑯᑦ ᖃᐅᔨᒋᐊᕐᓗᑎᓪᓘᓐᓃᑦ ᐃᑭᐊᖅᑭᕕᑦᑎᓐᓂᑦ. 


